
Аннотация: Мақолада ҳўраки нўхат ўсимлигининг ракобатли нав синаш 

кўчатзоридаги нав ва линияларининг натижалари асосасида асосий поясининг 

баландлиги, ўсимликлар поясини ўсиш динамикаси бўйича маълумотлар 

келтирилган. 

Аннотация: В статье приведены сведения о высоте главного стебля, массе 

1000 зерен, числе стручков, количестве зерен в стручках и показателях 

урожайности по результатам сортов и линий первого сортоиспытания сеянцев 

бобовых культур. 

Annotation: The article provides information about the height of the main stem, the 

weight of 1000 grains, the number of pods, the number of grains in pods and yield 

indicators based on the results of varieties and lines of the first variety testing of seedlings 

of legumes.. 

дон,, ҳосилдорлик. 

КИРИШ 

 Республикада аҳолини қишлоқ хўжалик маҳсулотлари билан етарлича 

таъминлаш борасида аграр соҳадаги ислоҳатларни янада чуқурлаштириш, озиқ-овқат 

хавфсизлигини таъминлашга қаратилган тадбирларнинг самарали тизимини яратиш 

долзарб муоммолардан бири бўлиб қолмоқда. 

Ҳозирги кунда дунёнинг турли йирик илмий-тадқиқот марказларида нўхатнинг 

экстремал шароитларга чидамли навларини яратиш, яратилган навларнинг 

морфофизиологик хусусиятларини ўрганиш, уларнинг озиқавийлик қийматини 

ошириш, ҳосилининг шаклланиши, экинбоплик сифатларининг етиштириш усулларига 

боғлиқлигини аниқлаш, етиштириш технологияси элементларини 

такомиллаштиришга катта эътибор қаратилмоқда. Бу борада, уларнинг тупроқни 

биологик азот билан бойитиши эвазига унумдорлигини ошириш, органик ва минерал 

ўғитларни тежашга имкон бериши, ушбу муаммоларни ҳал этишда экиннинг 

биологик хусусиятлари, навларнинг ҳудудни гидротермик омилларига реакцияси ва 

фотосинтетик фаолиятига боғлиқ тадқиқотларни чуқурлаштириш долзарб 

масалалардан ҳисобланади. Фзбекистон Республикасини янада ривожлантириш 

бўйича 2017–2021 йилларга мўлжалланган Ҳаракатлар стратегиясида «...қишлоқ 

хўжалиги ишлаб чиқаришини изчил ривожлантириш, мамлакат озиқ-овқат 

хавфсизлигини янада мустаҳкамлаш, қишлоқ хўжалиги ишлаб чиқариши соҳасига 

интенсив усулларни, энг аввало, сув ва бошқа ресурсларни тежайдиган замонавий 

агротехнологияларни жорий этиш...» ва бошқа вазифалар белгиланган. Ушбу 

вазифалардан келиб чиққан ҳолда, аҳолининг дон ва дон маҳсулотларига бўлган 

талабини қондиришда турли экологик шароитларга мос нўхат навларини танлаш, 

уларни етиштириш технологиясини нав хусусиятлари асосида мувофиқлаштириш 

муҳим ҳисобланади. Экиш муддати, айниқса кузда экиш муддати ва чуқурликларини 

тўғри танлаш орқали ўсимликнинг қишга чидамлилигини ошириш, улардан юқори ва 

сифатли дон ҳосилига эришиш долзарб муаммолардан ҳисобланади.  

Дуккакли дон экинлар дон, озуқа, ем-хашак, техник экинлар мақсадида 

фойдаланилади. Дуккакли дон экинлари деҳқончиликда учта асосий вазифани; 

ўсимлик оқсили масаласини, дон етиштиришни кўпайтириш ва тупроқ 

унумдорлигини оширишни ҳал этишга ёрдам беради. 

Тажрибалар ўтказиш объекти, предмети ва услублари. тажриба ишлари 2023 

йил давомида Дон ва дуккакли экинлар илмий тадқиқот институтининг Марказий 

тажриба хўжалиги даласида ўтказилди. Асосий лаборатория таҳлиллари институтнинг 

«Дуккакли экинлар селекцияси уруғчилиги ва агротехникаси» лабораториясида олиб 

борилди. Тажрибалар бўйича илмий тадқиқот ишларини олиб боришда Тупроқнинг 

агрокимёвий таҳлил қилишда «Методы агрохимических анализов почв и растений» 

(Ташкент, 5-изд. 1977), фенологик кузатишлар “Фсимликшунослик” илмий тадқиқот 

институтининг (ВИР) услубий қўлланмаларидан (М.1977)  фойдаланилди.  

Институтнинг Марказий тажриба даласида 2023 йилда қуйидаги тизимда дала 

тажрибалари амалга оширилди. Ракобатли нав синаш (РНС) кўчатзорида 2023 йил 

учун хўраки нўхатнинг 13 та нав ва линиялари жойлаштирилиб, ҳар бир нав ва 

линияларни 4 қайтариқда икки ярусда тажрибалар жойлаштирилди. 

Тажрибаларда st (андоза) сифатида республикамизда районлашган махаллий 

“Маржон” ва “Зумрад” навларидан фойдаланилди.  

Фсимликларнинг асосий поясини ўсиш ривожланиши ҳаво ҳарорати ўртача 14-16 

0с дан кўтарила бошлаганда сезиларлик даражада ривожлана бошлайди. Нўхат 

ўсимликларнинг асосий поясини баландлиги ва унинг шакли (штамбалиги) қатор 

орасига ишлов беришни осонлаштиради, ўсимликларга зарар етмайди, айниқса дон 

пишиб етилгандан кейин уни комбайнларда йиғиб олишга тўла имконият яратилади.  

Хўраки нўхатни ўсиш ривожланиши феврал ойининг иккинчи, учинчи 

декадаларидан бошлаб ўсимлмкларнинг тўла униб чиқиши, якунланди. Хўраки нўхат 

ўсимликларининг илдизларида азот тўпловчи туганаклар шаклланишини яъний март 

ойининг бошидан бошланиб натижада ўсимликлар илдизларида табий равишда 

шаклланадиган туганакларни шаклланиш, ривожланиш ва ҳар бир тупдаги 

туганакларни хисоблаш, кузатиш имкониятига эга бўлинади. 

2023 йилда Рақобатли нав синаш кўчатзорида хўраки нўхатнинг нав ва 

линияларини ўсиш ривожланиши кузатилганда FLIP 08-06С, FLIP 97-155С, FLIP 95-74С, 

FLIP 08-13C, FLIP  74-74C  линияларининг шоналаш босқичида асосий поясини 

баландлиги 31,5-32,8 см ни ташкил қилиб, андоза навга ва линиялардан кўра ўртача 

4,2-10,0 смгача баландроқ эканлиги кузатилди. Хўраки нўхат ўсимликларининг тўла 

гуллаш фазасида асосий поясининг баландлиги ҳамда биринчи дуккак ўрнини 

баландлиги ўрганилганда FLIP  74-74C линияда асосий поя баландлиги 43,9 смни, 

биринчи дуккак ўрни эса 20,6 см, FLIP  08-13C линияда асосий поя баландлиги 44,1 

смни, биринчи дуккак ўрни эса 20,3 см, FLIP 95-74С линияда асосий поя баландлиги 

44,4 смни, биринчи дуккак ўрни 20.8 см FLIP 08-06С линияда асосий поя баландлиги 

47,4 смни, биринчи дуккак ўрни 19,9 смни ташкил этган бўлса, тўла дуккаклаш 

фазасида FLIP 74-74C линияда асосий поя баландлиги 59,9 см ни, биринчи дуккак 

ўрни эса 23,1 см, FLIP 08-13C линияда асосий поя баландлиги 58,1 смни, биринчи 

дуккак ўрни эса 23,1 см, FLIP 98-50С линияда асосий поя баландлиги 58,2 смни, 

биринчи дуккак ўрни 21,9 см ва FLIP 95-74С линияда асосий поя баландлиги 60,3 см 

ни, биринчи дуккак ўрни 24,4 см ни ташкил этди.  

Хўраки нўхатни рақобатли нав синаш кўчатзоридаги  

ўсимликлар поясини ўсиш динамикаси. 2023 йил. 

Xulosa; Тажриба кўчатзоридаги  ҳўраки  нўхатни FLIP 74-74C, FLIP 08-13C, FLIP 95-

74С, FLIP 08-06С линияларини асосий пояларини баланлиги андозадаги Зумрад 

навига нисбатан 1,0-3,3 смгача баландлиги олиб борилган кузатишлар натижасида 

аниқланди. Рақобатли нав синаш кўчатзорларидаги хўраки нўхатнинг нав ва 

линияларини ҳосилни йиғиб олишдан олдин олиб борилган ҳисоблаш ва кузатишлар 

натижасида FLIP  74-74C, FLIP 95-74С, FLIP 08-13C, FLIP 08-06С линияларида ўртача 

асосий поя баландлиги 73,9-76,2 смни ташкил этган бўлса, дастлабки дуккакни ердан 

баландлиги эса линиялар бўйича ўртача    26,2-30,0 см ни ташкил этганлиги 

кузатилди.  

